
1. Fyrirkomulag 
 

Drög að aðgerðaáætlun vegna stefnu um tómstunda- og félagsstarf var birt í samráðsgátt stjórnvalda og 

hefur fyrirkomulag/meðferð/vinnsla málsins verið sem hér segir:  

Slóð á mál nr. 121/2021: https://samradsgatt.island.is/oll-mal/$Cases/Details/?id=2990 

 

Umsagnarfrestur: 26.05.2021 – 14.06.2021.  

Birting umsagna: Umsagnir birtar jafnóðum. 

 

Í almennri kynningu málsins kemur fram að niðurstöður samráðsins verði birtar þegar unnið hafi verið úr 

þeim ábendingum og athugasemdum sem berast. 

2. Málefni 
 

Mennta- og menningarmálaráðuneytið kynnti til samráðs drög að aðgerðaáætlun vegna stefnu í 

tómstunda- og félagsstarfi barna og ungmenna. Vakin var athygli á að um vinnuskjal var um að ræða þar 

sem óskað var eftir athugasemdum fyrir áframhaldandi vinnu við aðgerðaáætlun.  

Stefna um tómstunda- og félagsstarf barna og ungmenna hefur nú þegar farið í gegnum samráðsgátt 

stjórnvalda og unnið hefur verið úr öllum þeim athugasemdum sem bárust. Það voru einkum fimm 

verkefni sem flestir umsagnaraðilar töldu brýnt að fara í.  

• Ný lög um tómstunda- og félagsstarf barna og ungmenna. 

• Lagalegur rammi um tómstunda- og félagsstarf sveitarfélaga fyrir börn og ungmenni. 

• Gæðaviðmið í skipulögðu tómstunda- og félagsstarfi. 

• Ýmis miðlæg þjónusta  og unnin verkefni fyrir alla lögaðila sem starfa í tómstunda- og félagsstarfi 

fyrir börn og ungmenni. 

• Fleiri og fjölbreyttari sjóðir sem koma til móts við fjárþörf til tómstunda- og félagsstarfs. 

Drög að aðgerðaáætlun er til samræmis við þær umsagnir sem bárust um stefnuna sjálfa og endurspeglar 

það sem ráðuneytið hyggst leggja áherslu á til að styðja við framkvæmd stefnu um félags- og 

tómstundastarf á næstu þremur árum. Með stefnu í skipulögðu tómstunda- og félagsstarfi er hægt að stuðla 

enn frekar að innleiðingu Barnasáttamála Sameinuðu þjóðanna og tilmæla Evrópuráðsins um gæða félags- 

og tómstundastarf. Um leið er sett framtíðarsýn fyrir málaflokkinn og forgagnsröðun verkefna. Með 

þátttöku í skipulögðu tómstunda- og félagsstarfi fá börn og ungmenni tækifæri til að taka þátt á sínum 

forsendum, þroskast í öruggu umhverfi og um leið styðja við grunngildi þessi að búa í lýðræðislegu 

samfélagi. 

3. Þátttaka 
Vakin var athygli fjölda hagsmunaaðila á birtingu í samráðsgátt með tölvupóstum. Alls bárust 10 

umsagnir, 9 frá lögaðilum og 1 frá einstaklingi. 

4. Sjónarmið umsagnaraðila og viðbrögð við þeim 

4.1 Yfirlit yfir umsagnir 

Alls bárust 10 umsagnir við drög að aðgerðaáætlun vegna stefnu um tómstunda- og félagsstarf. Eftirtaldir 

aðilar sendu umsögn: Samband íslenskra sveitarfélaga, Reykjavíkurborg, Landssamtökin Þroskahjálp, 

Landssamband ungmennafélaga, Barnaheill, Samfés – samtök félagsmiðstöðva og ungmennahúsa á 

https://samradsgatt.island.is/oll-mal/$Cases/Details/?id=2990


Íslandi, Háskóli Íslands, námsbraut í tómstunda- og félagsmálafræði, ADHA samtökin, Bandalag íslenskra 

skáta og Árni Guðmundsson   

4.2 Efnisatriði í umsögnum  

Almennt má segja að flestir umsagnaraðilar lýstu yfir ánægju með stefnudrögin og drög að aðgerðaáætlun.  

 

Virk þátttaka barna og ungmenna og gæðaviðmið í starfi 

Umsagnaraðilar töldu virka þátttöku barna og ungmenna í tómstunda- og félagsstarfi og jafnt aðgengi  

vera mikilvægt og brýnt að aðgerðir styðji við það. Sömuleiðis er nauðsynlegt að gæðaviðmið séu til 

staðar.  

 

Endurskoðun æskulýðslaga 

Flestir umsagnaraðilar fögnuðu tillögu um endurskoðun æskulýðslaga enda hefur margt breyst í 

málaflokknum frá því að æskulýðslög voru sett árið 2007. 

 

Fjármagn fylgi aðgerðaáætluninni  

Margir umsagnaraðilar lögðu áherslu á að fjármagn fylgi stefnunni og að aðgerðir verði kostnaðarmetnar.  

 

5. Næstu skref 
Mennta- og menningarmálaráðuneytið og Æskulýðsráð hafa farið yfir allar innsendar athugasemdir og 

nýtt þær sem best til þess aðgerðaáætlunin ná fram þeim markmiðum sem sett eru fram í stefnunni. 

Æskulýðsráð hefur skilað ráðherra drög að stefnu og aðgerðaáætlun.  

 


